
Аннотация: Мақолада фосфорит рудалари билан хлорид кислотаси 

бойитиш жараёнлари келтирилган. Олиб борилган тажриба ишлари натижаси 

асосида бойтилган фосфоритларнинг кимёвий таҳлили билан фосфоритларнинг 

таркибий қисмларини аниқлаб олиш имкони пайдо бўлади. Тажриба ишлари 

натижасида олинган қаттиқ ва суюқ фазалар бизга фосфорит рудасининг 

асосий компонентлари ҳақида маълумотга эга бўлиш имконини яратади. 

Ўтказиладиган таҳлил натижалари асосида эса бойитиш жараёни қанчалик 

самарали эканлигини билиб оламиз.  

Калит сўзлари: фосфорит, хлорид кислота, бойитиш, сув, центрифуга, 

мурили шкаф. 

 

Аннотация: В статье описаны процессы обогащения хлорида 

фосфоритными рудами. Исходя из результатов экспериментов, химический 

анализ обогащения фосфоритов позволит обнаружить компоненты 

фосфоритов. Твердая и жидкая фазы, полученные в результате 

экспериментальных исследований, дают нам доступ к основным компонентам 

фосфоритной руды. Исходя из результатов анализа, мы увидим, насколько 

эффективен процесс обогащения. 

Ключевые слова: фосфорит, соляная кислота, обогащение, вода, 

центрифуга, вытяжной шкаф. 

 

Abstract: The article describes processes for enriching chloride with phosphorite 

ores. Based on the results of the experiments, the chemical analysis of the rich 

phosphorites will allow to detect the components of phosphorites. The solid and liquid 

phases resulting from experimental studies give us the opportunity to learn about the 

basic components of phosphorite ore. Based on the results of the analysis, we will see 

how effective the enrichment process is. 

Keywords: phosphorite, hydrochloric acid, enrichment, water, centrifuge, fume 

hood. 

Кириш 

Фосфорли ўғитларни ишлаб чиқариш фосфорит рудаларининг 

концентрациясига, минерологик ҳамда кимёвий таркибига боғлиқ. Ўзбекистонда 

фосфорли ўғитларнинг асосий хом ашёси Марказий Қизилқум фосфорит 

конларидан олинади [1-6]. Бу фосфорит рудаси таркибида юқори миқдорда 

карбонат ҳамда қайта ишлаш қийин бўлган калций миқдори кўп бўлиб, 

классификацияси бўйича камбағал руда ҳисобланади. Бу рудалардан нитрат, 

сулфат, хлорид кислоталари билан қайта ишлов бериб юқори концентрацияли 

фосфорли ўғитлар олиш технологик ва иқтисодий нуқтаи назардан бир мунча 

мураккаб ҳисобланади [8-15]. 

Ишнинг долзарблиги: Бугунги кунда фосфорли ўғитларга бўлган талаб 

юқорилигини ҳисобга олган ҳолда паст навли Қизилқум фосфоритларини 

бойитиб ўғит олиш катта аҳамият касб этади. Бундан ташқари фосфорит 

рудаларини бойитиб ўғит олиш кўпгина олимлар томонидан ўрганилиб 

келинмоқда. Олиб борилидиган тадқиқот ишлари натижасида олинадиган қуруқ 

массалар кимёвий таҳлил қилинади ва оптимал бўлган вариант танланади [16-

29]. 

Муҳокама: Қизилқум фосфорит комбинатидан олиб келинган турли 

намуналар асосида тадқиқот ишини олиб бориш лаборатория шароитида 

ўтказилди. Тадқиқот учун минераллашган масса, I-пласт ва II-пластлардан 

олинган намуналардан фойдаланилди. Дастлаб рудаларни тегирмонда майдалаб 

олинди ва 0,1 ўлчамли элакдан ўтказилди. Фосфорит намуналари таркиби таҳлил 

қилиниб тадқиқот учун керакли бўлган қийматлар аниқлаб олинди. Олинган 

қийматлар асосида руда, кислота ва сув сарфлари хисоблаб чиқилди. Бойитиш 

жараёнини амалга ошириш учун каттароқ ҳажмли идишдан фойдаланилди. 

Фосфорит рудасига хлорид кислота солиб яхшилаб аралаштирлиб унинг устидан 

дистилланган сув қуйилди. Жараён мурили шкаф остида олиб борилди.  

Фосфорит + HCl + сув 

Тажриба 3 хил руда намунаси устида олиб борилди. Бир хил массадаги 

фосфорит намуналарига тегишли равишда хлорид кислота ва сув қўшиб 

аралаштирилди. Тажриба натижалари 1-жадвалда келтирилган. 

1-жадвал 

Номи Руда массаси 

kg 

Кислота HCl хажми    

ml. 

Сув хажми   l. 

1-пласт 3 2250 14,32 

2-пласт 3 1721 10,95 

Мин. масса 3 2330 14,825 

 Кимёвий реакция 30 дақиқа давомида олиб борилди ва тиндиришга 

қўйилди. Тиндирилган сўнг тиниган суюқ қисми олиб ташланиб суспензия 

ҳолдаги қисми эса қаттиқ фазани ажратиб олиш учун центрифугаланди. 

Дастлабки тиниган ҳолатидан керакли ҳажмда суюқ фазадан олиб қўйилди. 

Центрифугаланган қаттиқ фаза алоҳида қуритиб олинди ва кимёвий таҳлил учун 

юборилди. Қаттиқ фазани ўзи ҳам икки қисмга ажратилди: дастлабки ювилган ва 

центрифугаланган. Дастлабки ювилган намуналар қуритиб ўлчаб кўрилди. 

Қуритиш 60 0С хароратда олиб борилди. Олинган натижалар 2-жадвалда 

келтирилган.  

Номи Руда массаси 

kg 

Кислота HCl хажми    

ml. 

Сув хажми   

l. 

Қуритишдан 

кейин 

1-пласт 3 2250 14,32 1289 

2-пласт 3 1721 10,95 1566 

Мин. масса 3 2330 14,825 1095 

 

Тадқиқот натижалари ўзаро таққослаб кўрилганда 2-пласт рудасини 

бойитганда кўп миқдорда қуруқ масса ҳосил бўлди.  

Хулоса 

 Олиб борилган тадқиқот ишлари натижасида фосфорит рудалари хлорид 

кислотаси билан реакцияга киришганда унинг массаси камайиши кузатилди. 

Фосфорит рудаларини таркиби таҳлил қилинганда турли хил кўрсаткичлар 

намоён қилди. Уларнинг таркибидаги карбонат ангидридга қараб хлорид 

кислотаси қўшилди. Тажриба ишларини олиб бориш жараёнида оптимал шароит 

танлаб олинди. Олинган намуналарни кимёвий таҳлили янада кўпроқ 

маълумотга эга бўлиш имкониятини яратади. 

